Telegram:Maktablar uchun hujjatlar

“150 YOSHDA”

deb nomlangan kimyo kechasining

tadbir ssenariysi

“ DAVRIY SISTEMA 150 YOSHDA ”
DEB NOMLANGAN KIMYO KECHASINING  SSENARIYSI


Sahnaga boshlovchilar chiqib kechani ochadilar:
1 boshlovchi:            Assalom kimyoning oltin davridan
                                   Assalom kimyoning olmos davridan

                                   Assalom kimyoning dahosi sizdan

                                   Aziz ustozlar sizga assalom.

 2-boshlovchi:           Assalom, ey, ahli davron, baxtiyorlar assalom,

                                Gul kabi yashnab turgan, qalbi bahorlar assalom.

                                Bahoriy shodliklarning zavqin keltirdik,

                                Shu zavqqa yo'g'rilgan bugungi ayyom,

.

1-boshlovchi: Assalom-u alaykum, mehribon-u shirinso`z, ko`zlarida birolam quvonch bilan bizlarga boqib turgan muallima ustozlar. Assalomu alaykum, “barcha fanlardan biz birinchi bo’lamiz” deb eng shimargan bilimdon o'quvchilar. Assalom, navbahor! Fasllarning suluv kelinchagi. Assalom, boychechak, bahor darakchisi.  Mana bugun bahorning ilk kunida kimyo fanidan o'tkaziladigan tadbirimizga hush kelibsizlar.

2-boshlovchi:          Har sohadan ular bir so’z demishlar

              Olmos bilan go’yo durni teshmishlar,

              Davron bilan qilib tajriba ko’p ish

              Har ishda tortishgan qanchalar tashvish.

                               Har bir el, har fanning bordir o‘z allomasi,




    Lek ba’zi allomalar butun dunyoda dongdor.




    Ilm xazinasidan joy olgan har nomasi,



             Tafakkur mevalari o‘nlab sohada nomdor.

2-boshlovchi: Xo’sh o’quvchilar biz qaysi alloma haqida sh’er o’qidik ? Biz so‘z yuritmoqchi bo‘lgan allomaning ismini quyidagi topishmoq  yordamida bayon etamiz. Hozir sahnaga bir guruh o‘quvchilar chiqib she’r aytishadi va oxirida kerakli allomaning ismini bilib olamiz.

(Sahnaga 9 nafar o‘quvchi chiqadi va hammalari bir satrdan she’r o‘qishadi, shundan so‘ng 1-boshlovchi she’rning oxirgi ikki qatorini o‘qib, o‘quvchilarga savol bilan murojaat qiladi. O‘quvchilar esa qo‘llarida ushlab turgan plakatchalarni baland ko‘tarib, alloma nomini hosil qiladilar va baland ovoz bilan shu nomni aytadilar).

         1-o‘quvchi:     Men hech qachon ilm - fanda izlanishdan tolmadim,

2-o‘quvchi:     Echaoldim elementlar davriylik muammosin,

3-o‘quvchi:     Navbat bilan elementlar sistemasin sozladim,

4-o‘quvchi:     Dalilladim kritik qaynashning darajasin, 
5-o‘quvchi:     Echdim eritmalarning gidrat nazariyasini,

6-o‘quvchi:     Lazzatlandim fizik-ximik degan shonli unvondan,

7-o‘quvchi:     Engilmadim ob-havoning ilmiy jumboqlaridan,

8-o‘quvchi:     Yenga oldim o‘lchov hamda tarozi pallasini,    

9-o‘quvchi:     Echdim neft hosil bo’lish anorganik nazariyasi,

10-o’quvchi:  “Vatanimning oldidagi hizmatni uddaladim”.
1-boshlovchi:           O‘z ilmiy hayotidan qoldirib muhim noma,


    Bizga ma’lum aylagan, ayting qaysi alloma?

Sahnadagi o‘quvchilar qo‘llaridagi harflarni ko‘tarib “MENDELEYEV” so‘zini hosil qiladilar va bir ovozdan “MENDELEYEV” degan so‘zni baland ovoz bilan aytadilar.

 2-boshlovchi:             A’lodir ularning yo’lidan yursak

                Donolar so’zini bilsak, tinglasak,

                Ular ekib ketgan har bitta nihol

                Behisob mevalar bermish asal bol.

 1-boshlovchi:             Keling kimyo bog’iga biz ham kiraylik

                Shirin mevasidan biz ham teraylik,

                                    Kimyo mo’jizalar olamiga sayohat qilar

                Barcha istar orzularni ijobat qilar.

2-boshlovchi: Alloma Dimitriy Ivanovich Mendeleyev 1869-yilda kashf etgan kimyoviy elementlarning davriy sistemasi mana bugun 150 yoshga to’ldi. Davriy sistema 7 ta davr, 8 ta guruhdan va 118 ta elementdan iborat.

 1-boshlovchi:   Shartli ravishda, davriy sistemani “Mendeleyev uyi” deb, elementlarni esa bu uyning “fuqorolari” deb ataymiz. Endi “Mendeleev uyi” va uning “fuqorolari” haqidagi quyidagi she’rni e’tiboringizga havola qilamiz:  
 “MENDELEYEV UYI”  HAQIDA
                                                     Ushbu bino Mendeleyev –

Tarhi - la bo‘ldi barpo,

Ming sakkiz yuz oltmish to‘qqiz –

Nomerli uy bo‘ldi paydo.

Etti qavat, sakkiz podezd,

Yuz o‘n sakkiz xona bor,

Xonalarning egalari

Yashar yakka, xona tor.

Umrbod shu xona ichra –

Turishga erur mahkum.

Ko‘ngil so‘rab ular boshqa –

Xonaga o‘tmas hech ham.

Yashamayman, deb bosh olib – 

Ketishning yo‘q imkoni,

Binodagi qavatlarda, 

Tengmas xonalar soni. 

Ba’zi bir xonalar bo‘sh,    

Yo‘qdir ichida “joni”.

Qavatlarda yashovchilar,

Tabiatan har xildir,

Qavatlarni almashtirish –

Juda ham nomaqbuldur.

Qavatlarda yashovchilar –

Soni hech ham bir xilmas.

Birda - ikki, ettinchida - 

O‘ttiz ikki – hech jilmas.

Ikki-uchda sakkiztadan,

To‘rtu beshda – o‘n sakkiz,

Oltida  ham etti kabi,

O‘ttiz ikkidir, shaksiz,

Lekin ettinchi qavatda, 

Yigirma bir oila bor,

Qolgan o‘n bir xona esa –

Egasin kutadi zor.

Ellik etti xona, hamda

Sakson to‘qqiz xonadon –

Qardoshlari anchayin ko‘p,

Torlik qilar bunda joy.

Shu sababli, bu qardoshlar

Dala-hovlida yashar.

O‘z holicha bu qardoshlar –

“Mahallaga”ga yarashar.

Ushbu uyning “odamlar”i –

Hulq bo‘yicha – ko‘p turli,

Ba’zilari – havo kab,

Ba’zilari – zalvorli.
Ba’zilari – o‘ta hushfe’l,

Hech qachon toq turmaydi
Ba’zilari – o‘ta badfe’l,

Hech kimni yoqtirmaydi.
Ba’zilari – tajovuzkor,

Duch kelganni yemirar.
Ba’zilari – juda hamkor,
Undan ko‘plar semirar.
Ko‘p qo‘shnilar qo‘l ushlashsa –

Basharga naf kattadir.

Ba’zilari qo‘l tutishsa –

Basharga havf kattadir.

Xullas har bir “fuqaro”ning,

Bordir sir – sinoati,

Suhbat qurmoq bo‘lsang agar

O‘rgan ularning odatin.

Bu binoning “odamlarin” –

To‘la o‘rgansak agar,

Bashar juda olg‘a ketgay,

Hayot bo‘lgay jilvagar.

2-boshlovchi: Navbatni dilrabo raqsga beramiz.

1-boshlovchi: Endi navbat sahna ko'rinishiga beriladi. Biz bunda "To'g'ri yo'lni tanla" mavzusida ko'rinish tayyorladik. Hozirgi vaqtda ko'cha-ko'yda sigaret, alkogol mahsulotlari, nos sotuvchilari ko'paygan, ularni antireklama qilish orqali yoshlar orasida kashandalikka qarshi kurash olib borish mumkin.

2-boshlovchi: Bunda sizga o'quvchilarimiz o'smirlik yoshida bo'lib turadigan ba'zi kechinmalar haqida sahna ko'rinish tayyorlab kelishgan. Marhamat tomosha qiling.

Sotuvchi oldida turli markadagi sigareta qutilari, bitta aroq shisha, 3ta rangsiz eritmalar solingan stakanlar va keramik plita, shisha idishda ammoniy bixromat tuzi, shisha tayoqcha va ozgina spirt solingan idish turadi.

 Bir dona sigaret ichidagi kukuni tushirilib, o'rniga simob rodanid solingan. "NOS" deb yozib qo'yilgan shisha ichiga ammoniy bixromat tuzi solingan. 3ta stakan ichiga 1-siga fenolftaleinning spirtdagi eritmasi, 2-siga ishqor eritmasi, 3-siga xlorid kislota eritmasi solingan. 

O'quvchi darslarga kirmasdan ko'chada kelayotgan paytda sotuvchi ayolning yoniga kelib ,  "Qani, qanday sigaretalaringiz bor?"-deydi.

Sotuvchi: Bolam, qanday sigaret istaysan? "LM", "Palmal", "XON" yoki "Kent".

O'quvchi: Menga bir dona "Xon" bering.

Sotuvchi: Mana, marhamat.

O'quvchi: Gugurt bormi?

Sotuvchi: Bor, bor, bolam, mana (gugurt yoqib tutadi, o'quvchi sigaretani olovga tutadi va uni og'ziga solmasdanoq, shu vaqt sigaretadan "ilonlar" chiqa boshlaydi).

O'quvchi: Siz menga nima berdingiz, nima meni o'ldirmoqchimisiz? Men endi umuman sigaret chekmayman, menga nos bering.

Sotuvchi: Mana, mana, bolam, Buxoro nosi, Toshkent nosi, o'zimizni nos, qaysinisidan beray.

O'quvchi: O'zimiznikidan.

Sotuvchi: Bo'pti bolam, hozir tayyorlab beraman (sotuvchi keramik plitaga ozgina ammoniy bixromat tuzidan solib, ustiga ozgina spirt tomizib, yoqadi, shunda "vulqon" otilib ko'k rangli kukun hosil bo'ladi.

O'quvchi: Iye-iye nima qilyapsiz buvijon, menda nima xusumatingiz bor? Endi men umuman sigaret tugul nos ham chekmayman.

Sotuvchi: Kel, bolam, yaxshisi meni firmenniy aroqlarimdan ta'tib ko'r.

(3ta stakanni oldiga olib shisha tayoqchani 1-fenolftaleinli stakanga botiradi, keyin 2-ishqor eritmasiga botirganda pushti rangga kiradi, keyin shu tayoqchani 3-xlorid kislotali probirkaga botirib, so'ng yana 2-probirkaga tushirganda eritma rangsizlanadi) 

O'quvchi: Iye-iye buvijon nima meni turli xil eritmalar bilan zaharlamoqchimisiz? Men bunday "firmenniy aroqlaringiz" tugul, bundan keyin oddiy aroqlarni ham qabul qilmayman. O'qituvchimiz to'g'ri aytgan ekan, bu kabi moddalarning barchasi haqiqatdan ham zaharli ekan.

Sotuvchi: To'g'ri qilasan bolam, nihoyat eng to'g'ri yo'lni tanlading. 

                                          Kimyo fani kerak

                                          Havaskor o'g'il-qizga,

                                          Fikrlarni to'g'irlab

                                          Soladi yaxshi izga,
1-boshlovchi: Do’stlar o’ylab ko’ringchi, atrofimizni o’rab turgan moddalar tarkibi qanday atomlardan tashkil topgan. Buni bilish uchun moddalarni modelini yasash kerak. Kelinglar 8-sinflardan 1 tadan  o’quvchini davraga taklif etamiz. Ishtirokchilarimiz kartochkalarda yozilgan moddalar modelini yasashlari kerak. Birinchi bo’lib yasagan o’quvchi “Kimyo fanidan masalalar yechish” nomli kitobimizga ega bo’ladi. 
( Metan, etan, ammiak, suv, karbonat angidrid, ozon, vodorod, kislorod so’zlari yozilgan kartochkalar 4 ta o’quvchiga ikkitadan tarqatiladi, bir vaqtda boshlanadi ).

2-boshlovchi:                    O’ylab qaralsa kimyo

                                             Qiziqlikda bir dunyo,

                                             Ham ulug’ fan, ham hunar

                                        Hamma sohada ko’rinar. 
1-boshlovchi: O`zbekiston zamini beqiyos yer osti boyliklariga ega. Bu boyliklar asosida organik kimyo olami haqidagi quyidagi ma`ruzani diqqatingizga havola qilmoqchimiz va kimyo sanoati mahsulotlaridan namunalarni ko’rib chiqamiz. Marhamat. ( Kimyo sanoati mahsulotlaridan namunalar davraga olib chiqiladi ) 

2-boshlovchi: Mustaqil O`zbekistonning o`tmishi, bugungi kamoli, kelajagida organik kimyo sa`noatining salmoqli o`rni bor. O`nlab million tonna sulfat, nitrat, fosfat va boshqa kislotalar, ammiak, azotli o`g`itlar, karbamid, suniy va sintetik tolalar, plastmassalar, turli polimer materiallar ishlab chiqarilmoqda.

     O`zbekiston zaminida mavjud bo`lgan boyliklarga ega bo`lgan davlatlar jahon xaritasida ko`p emas. Qulay iqlim sharoiti, hom-ashyo zahiralari, strategik materiallar va qishloq ho`jalik hom-ashyosining katta zahiralari haqli suratda O`zbekistonni mintaqa va dunyoning eng boy mamlakatlari qatoriga olib chiqdi.

    O`zbekiston yer osti boyliklari bilan faxrlanadi, bu yerda mashhur Mendeleyev davriy sistemasining deyarli barcha elementlari topilgan. Hozirga qadar 27 mingdan ortiq turli foydali qazilma konlari mavjud. Ular 100 ga yaqin mineral homashyo turlarini o`z ichiga oladi.

1-boshlovchi: G’oyat muhim strategik manbalar neft va gaz kondensati, tabiiy gaz bo’yicha 155 ta istiqbolli kon, qimmatbaho metallar bo’yicha 15 ta kon qidirib topilgan.Tabiiy gaz ko’pgina mineral xom-ashyo va qurulish materiallari xillarining g’oyat boy konlarini o’zlashtirishi Respublikaning kelajagiga ishonch bilan qarash imkonini bermoqda. O’zbekiston organik kimyoning eng muhim xom-ashyolardan, noyob yonilg’i, resuslariga ega.
    Qidirib topilgan gaz zaxiralari 2 trillion kub metrga yaqin , ko’mir 2 milliard tonnadan ortiq, 160 dan ortiq neft konlari bor. Neft va gaz mavjud bo’lgan 5 ta asosiy mintaqani ko’rsatish mumkin. Bular Ustyurt, Buxoro, Xiva, janubiy-g’arbiy Xisor, Surxandaryo va Farg’ona mintaqalaridir. 

2-boshlovchi: Eng yirik gaz konlari – janubiy-g’arbiy Xisor va Buxoro, Xiva neft va gaz mintaqalarida joylashgan bo’lib, bular Sho’rtan va Muborak guruhiga kiruvchi konlardir.

   Qazib olinayotgan gazlar tarkibida bo’lgan etan, propan, butan va boshqa komponentlar bo’lib, ulardan polimer materiallar va polimetilin, polivinilxlorid kabi moddalar olinib, O’zbekistonda organik kimyoni gurkirab rivojlanishiga katta hissa qo’shmoqda. 

1-boshlovchi:                    Kimyo fanidir ko'zimiz ochgan
                                         Ilmga, samoga bizga yo'l ochgan

                                         Ma'rifat olamin quyoshin sochgan,

                                         Yosharar o'tsada zamonlar, bu fan.

2-boshlovchi:                     Biroz so’zamonlik qildik chamasi, 
                                            Azizlar, bizlarni tutgaysiz ma’zur,
                                            Kimyoviy ilmlarni o’qing hammasin, 
                                            Ishonchimiz komil qilgaysiz huzur!
2 boshlovchi:                    Misol, she’r o’qishdan to’xtab nihoyat 

                                            Chin dildan etamiz sizlarga ta’zim,
                                            Azizlar, shu bilan topdi nihoya, 
                                            Kimyoga atalgan tanatana bazm.
1-2 boshlovchi:                  Etiboringiz uchun rahmat!      

